
Boston Public Schools / Lekòl Piblik Boston 

Règleman Detèminasyon Konpetans pou Klas 2026 ak 2027 yo 
 
Enfòmasyon Debaz  
Akoz de rezilta adopsyon Inisyativ Bilten Vòt #2 a, yo te elimine MCAS la kòm mekanis pou elèv yo 
satisfè Detèminasyon Konpetans (CD) la. Nan mwa Janvye 2025 la epi ankò nan mwa Jen 2025 la, 
Komite Lekòl Boston an te apwouve yon Règleman Detèminasyon Konpetans ki te bay yon pwosesis pou 
elèv yo jwenn CD yo kòm youn nan de (2) eleman prensipal yo pou gradyasyon. Règleman CD pou Klas 
2025 la te egzije pou elèv yo fè yon nòt (D- or higher) pou yo pase yon seri kou ki apwouve nan ELA, 
Matematik, ak Syans. Chak transkripsyon (relevé de notes)  pou elèv nan Klas 2025 la te revize pa lekòl 
yo ak gwoup de travay entèn CD an (Appendix A) pou asire ke elèv ki te resevwa yon CD te ranpli/satisfè 
tout kondisyon sa a. Atravè pwosesis revizyon sa a, elèv ki te pran kou altènatif akòz sikonstans espesyal 
yo te apwouve dapre revizyon transkripsyon (relevé de notes), odit kou a, ak konsiderasyon pèfòmans yo.  
 
Objektif  
Objektif Règleman Detèminasyon Konpetans (CD) ki te revize pou Klas 2026 ak 2027 yo se pou asire ke 
tout elèv nan Klas 2026 ak 2027 yo demontre metriz kontni akademik debaz yo ak konpetans ki nesesè 
pou gradyasyon ak preparasyon apre etid klasik yo. An akò ak egzijans gradyasyon leta a, distri nou an 
afime yon angajman pou chemen ekitab, sevè, ak transparan pou elèv yo satisfè CD a nan chak domèn 
kontni obligatwa: Lang Anglè (ELA), Matematik, Syans, epi, apati de 2027, Istwa Etazini. 
 
Règleman sa a dekri kijan elèv yo ka jwenn tout kredi yo epi demontre metriz nan kontni yo pou chak 
domèn ki nan kou yo, sa ki enkli konsiderasyon entansyonèl pou Elèv k ap Aprann Anglè ak elèv ki gen 
dezabilite/andikap. 
 
Egzijans Kou yo 
Ou ka jwenn kou yo egzije pou Detèminasyon Konpetans la nan dokiman ki atache yo. Elèv yo dwe fè 
yon nòt ((D- or higher)) pou yo pase kantite kou sa yo pou chak matyè. 
 

Matyè Yo Egzijans Kou yo  Ane Y ap 
Gradye 

Kou Lang Anglè 
<Link to course list > 

Sa ki ekivalan a de (2) ane kou nan lekòl segondè nan 
kou ELA oubyen ESL ( kou Anglè) ki aliyen ak estanda 
ak pratik kou MA ELA pou 9yèm ane ak 3èm segondè.  

Gradyasyon 
Klas Ane 2025+ 

Matematik 
<Link to course list > 

Opsyon 1: Sa ki ekivalan a yon (1) ane Aljèb I nivo nan 
lekòl segondè AK yon (1) ane Jewometri, ki aliyen ak 
estanda ak pratik kou Matematik MA a.  
 
Opsyon 2: Sa ki ekivalan a yon (1) ane Matematik 
Entegre I ak yon (1) ane Matematik Entegre II an akò 
avèk estanda ak pratik kou MA yo.  

Gradyasyon 
Klas Ane 2025+ 

 

https://docs.google.com/spreadsheets/d/1HY9A9KF39iMGR5M_xYZrnVuRmu2jmvdRJyG5xQHjPSY/edit?gid=1781883682#gid=1781883682&range=A46:E46
https://docs.google.com/spreadsheets/d/1HY9A9KF39iMGR5M_xYZrnVuRmu2jmvdRJyG5xQHjPSY/edit?gid=1781883682#gid=1781883682&range=A22:E22


 

 

Syans 
<Link to course list> 

Ekivalan a yon (1) ane nan nenpòt nan disiplin sa yo: 
Biyoloji, Fizik, Chimi, oubyen  
Teknoloji/Enjenyè, an akò ak estanda ak pratik kou nan 
MA. 
 

Gradyasyon 
Klas Ane 2025+ 

Istwa Etazini 
<nou gen pou detèmine 
lyen lis kou a> 

Ekivalan a yon (1) ane kou istwa Etazini ki an konfòmite 
ak estanda epi pratik kou MA yo. 

Gradyasyon 
Klas Ane 2027+ 

 
Definisyon Metriz   
Elèv ki nan klas 2026 ak 2027 yo ap demontre metriz nan Lang Anglè a, Matematik, Syans, ak Istwa 
Etazini lè yo reyisi akonpli kou ki enkli nan dokiman kou apwouve ki gen rapò ak pwogram ki nan lyen sa 
here. Reyisi akonplisman yon kou se lè yon moun rive fè yon nòt (D- or higher.) Y ap ajoute mezi metriz 
adisyonèl ak ajiste pou klas gradyasyon an alavni, dapre tablo pwogresyon ki anba a. Metrik adisyonèl ak 
ajiste yo ka enkli yon lòt nòt kou ki demontre metriz (pa e.g.,, ogmante nòt ki nesesè a nan nivo (C- or 
higher) ansanm ak konsiderasyon evalyasyon kou yo, pòtfolyo, ak pwojè final kòm opsyon pou metriz la. 
Y ap pran desizyon sa yo an kowòdinasyon avèk règleman leta ki gen rapò ak CD jan Konsèy 
Gradyasyon MA a detèmine sa. 
 

Pwogresyon Yo Atann nan Domèn Metriz yo pou Klas 2026+ 

 
 
Konsiderasyon Espesyal 
Elèv ki gen Dezabilite/Andikap yo 
Yo te pran an konsiderasyon bezwen elèv ki gen dezabilite/andikape yo lè y ap devlope règleman sa a. 
Kidonk, lis akonplisman kou ki apwouve yo reprezante pakèt kou ELA, matematik, syans ak Istwa Etazini 
ki aliyen ak estanda Massachusetts yo ofri nan tout pwogram BPS yo. Se yon atant klè pou edikatè yo 
respekte modifikasyon ak akomodasyon ki dekri nan plan 504 chak elèv oswa IEP (Pwogram Edikasyone 
Endividyèl) pou fè kontni nivo klas la aksesib pou elèv ki gen dezabilite /andikape yo. 

https://docs.google.com/spreadsheets/d/1HY9A9KF39iMGR5M_xYZrnVuRmu2jmvdRJyG5xQHjPSY/edit?gid=1781883682#gid=1781883682&range=A2:E2
https://docs.google.com/spreadsheets/d/1HY9A9KF39iMGR5M_xYZrnVuRmu2jmvdRJyG5xQHjPSY/edit?gid=1781883682#gid=1781883682&range=A2:E2


 

 
Anplis de lis kou enklizif la, yo te pran konsiderasyon espesyal pou asire ke elèv yo ka jwenn 
Detèminasyon Konpetans yo, satisfè egzijans lokal yo, epi resevwa sèvis IEP (Pwogram Edikasyon 
Endvidyèl) ki nesesè yo pou tranzisyon nan fen pwogram nan, an akò avèk Edikasyon Piblik Apwopriye ki  
Gratis la (FAPE). Elèv ki gen dezabilite/andikap yo kalifye pou konplete egzijans CD yo ak gradyasyon 
lokal yo nenpòt ki lè anvan laj 22 an. An akò avèk règleman eta a ak règleman federal yo, apre yon elèv 
rive nan laj 14 an, ekip IEP a, sa ki enkli  elèv la, pral revize plan tranzisyon elèv la chak ane epi detèmine 
dat prevwa pou fini sèvis IEP yo epi bay yon diplòm, yon sètifika reyalizasyon, oswa lòt dokiman konsa ki 
siyifye finisman/akonplisman pwogram etid yo nan BPS. 
 
Aprenan Plizyè Lang yo 
Antanke yon distri ki angaje pou tout elèv yo gen aksè ekitab a enstriksyon de kalite siperyè, sa ki enkli 
elèv k ap Aprann Angle yo (EL), nou sètifye ke sèten kou ESL (Kou Anglè Kòm 2èm Lang) yo satisfè 
egzijans kou Lang Anglè(ELA) nan CD a. Detèminasyon sa a baze sou yon aliyman konplè kou ESL sa 
yo ak kourikoulòm nivo klas la ki baze sou tou de estanda ELA nivo klas la ak estanda lang WIDA 2020 
yo. Konsepsyon enstriksyonèl entansyonèl sa a sipòte tou de devlopman akizisyon lang ak reyalizasyon 
akademik/eskolè. 
 
Se yon atant ki klè pou tout edikatè BPS yo echafodaj lengwistikman enstriksyon kontni Tier 1 pou 
Aprenan Anglè yo, pou yo fè diferans ant enstriksyon yo entansyonèlman an akò ak nivo konpetans elèv 
yo nan Lang Anglè a. Lè yo entegre sipò lang nan kontni ki solid, edikatè yo jwe yon wòl enpòtan pou 
asire ke tout elèv k ap Aprann Anglè yo jwenn opòtinite ekitab pou yo ranpli/satisfè egzijans gradyasyon 
yo epi demontre tout potansyèl akademik yo. 
 
Ann akò avèk angajman nou anvè ekite ak aksè nan edikasyon, règleman CD BPS nou an enkli plizyè 
chemen ki reponn lengwistikman pou Elèv k ap Aprann Anglè yo (ELs) yo demontre metriz nan matyè 
akademik debaz yo. Lè nou rekonèt divès eksperyans edikasyonèl elèv EL nou yo, tankou moun ki gen 
edikasyon fòmèl entèripsyon oswa limite (SLIFE), ke yo te konnen anvan kòm pwogram Fòmasyon Lang 
Entansite Segondè (HILT), ansanm ak moun k ap patisipe nan salklas enklizif yo, distri a pèmèt pou kou 
ESL yo—ki pi lwen pase kou ELA tradisyonèl yo—yo dwe revize epi apwouve pou kredi CD kote sa 
apwopriye. SLIFE- (ansyen kou espesifik HILT) kapab sèvi tou kòm ranplasman valab pou kou ELA 
estanda lè yo annakò ak estanda nivo klas la ak objektif enstriksyon yo. Revizyon transkripsyon (relve nòt 
yo) entènasyonal la se tou yon pati fòmèl nan pwosesis CD nou an, pou asire ke ansyen reyalizasyon 
akademik nan peyi orijin elèv yo rekonèt epi aplike nan kondisyon gradyasyon yo. 

 
Elèv ki Enskri an Reta yo 
Yo pran an konsiderasyon elèv ki enskri an reta yo. Lis kou k iapwouve yo ta dwe mete an konsiderasyon 
tout kantite kou yon elèv ka resevwa nan relve nòt li. Gwoup Travay CD a te devlope tou yon ekip 
kwa-fonksyonèl pou revize relve nòt ekstèn yo, pou asire aliyman ant kou yo pran deyò de BPS ak lis kou 
apwouve pou CD yo. 
 
Itilizasyon MCAS 
Nan yon sikonstans ki limite kote Lekòl Piblik Boston yo pa ka dokimante kou yon elèv te deja pran, distri 
a ka konsidere itilizasyon pèfòmans MCAS yon elèv pou Detèminasyon Konpetans atravè: (i) yon nòt 
kalifikasyon omwen "Satisfè Atant yo" oswa "Depase Atant yo" nan nivo reyisit MCAS lekòl segondè ki 
enpòtan an; oubyen (ii) satisfè estanda pou yon ekivalan ranplasan ke distri a sètifye ki satisfè menm 
estanda akademik yo. 

Apèl /Konteste yon Desizyon  
Elèv yo, fanmi yo, ak anplwaye lekòl la ap ka soumèt yon aplikasyon apèl/kontestasyon CD atravè Fòm 
Google pou bay Biwo Preparasyon pou Fakilte, Pwofesyon, ak Lavi ansanm ak prèv yo soumèt ki 
demontre metriz avèk siksè nòm kourikoulòm 3èm segondè yo ke DESE te idantifye nan ELA, Matematik, 
Syans, oswa Istwa Etazini. Gwoup Travay CD kwa-fonksyonèl la ap reyini chak twa mwa pou revize 
dokiman yo soumèt kòm yon kontestasyon/apèl nan pwosesis revizyon CD kontinyèl la, pou revize 
aplikasyon apèl CD yo, epi bay yon desizyon.  
 
Ansyen Elèv yo 
Ansyen elèv yo ka mande yon revizyon sou transkripsyon/relve nòt yo atravè Komite CD biwo santral la. 
Komite a pral revize transkripsyon ekstèn elèv yo ak transkripsyon BPS yo pou detèmine si yo satisfè 
egzijans règleman CD a. Pou ansyen elèv dènye ane enskripsyon yo te nan oswa anvan ane lekòl 
2024-2025 la, pwosesis revizyon an pral aliyen ak detèminasyon konpetans pou klas 2025 la.  

